
					এই পাতাটির মুদ্রণ সংশোধন করা প্রয়োজন। 
bo প্ৰাচীন ভারত
প্ৰদান করিলেন। “ফ্যালাংক্স” পৌছিবার পূর্বেই বর্শাধাবী অশ্বারোহী ও তীরন্দজগণ বর্বরগণের সম্মুখীন হইল এবং আলেকজান্দারও “ফ্যালাংক্স” সহ দ্রুতগতিতে অগ্রসর হইলেন। ভারতীয়গণ এই আকস্মিক আক্রমণে হতবুদ্ধি হইয়া নগরাভিমুখে পলায়নপর হইল। তাহাদের দুইশত জন হত হইল এবং অবশিষ্টাংশ নগর মধ্যে আশ্রয় গ্ৰহণ করিল। আলেকজান্দার নগর-প্রাচীর আক্রমণার্থ “ফ্যালাংক্স” আনয়ন করিলেন। কিন্তু বাপ্ৰ হইতে নিক্ষিপ্ত তীর দ্বারা গুলাফে সামান্য আঘাত প্ৰাপ্ত হইলেন। পরদিবস তিনি প্ৰাচীর-ধবংসকারী এঞ্জিনসহ নগর আক্রমণ করিয়া সহজেই নগর প্রাচীরের একাংশ নষ্ট করিলেন। কিন্তু ঐ স্থান দিয়া নগর প্রবেশে উদ্যত হইলে ভারতীয়গণ এরূপ প্ৰচণ্ডবেগে বাধা দিতে লাগিল যে ঐ দিবস আলেকজান্দার আর নগর-প্রবেশে সমর্থ হইলেন না। পর দিবস প্ৰাতে মাসিদোনিয়গণ অধিকতর উৎসাহের সহিত নগর আক্রমণ করিল এবং কাষ্ঠগৃহ হইতে তীর, ও এঞ্জিন হইতে ক্ষেপনীয় অস্ত্ৰাদি নিক্ষেপ করিয়া ভারতীয়গণকে ব্যতিব্যস্ত করিয়া তুলিলেও, তাহারা নগর প্রবেশে অক্ষম হইল।
আলেকজান্দার তৃতীয় দিবসে পুনর্বার ফ্যালাংক্স সহ আক্রমণে ব্ৰতী হইলেন এবং প্রাচীরের যেস্থান তিনি পূর্বে ভগ্ন করিতে সমর্থ হইয়াছিলেন, সেই স্থানে এক সেতু নিক্ষেপ করিলেন। কিন্তু মাসিদোনিয়গণের অত্যধিক উৎসাহ-হেতু, সেতুর উপর বহুসংখ্যক সৈন্য আরোহণ করায় উহা শীঘ্রই ভগ্ন হইল এবং সঙ্গে সঙ্গে অনেক মাসিদোনিয় সৈন্য নগর-মধ্যে পতিত হইয়া শত্ৰু-হস্তে প্ৰাণত্যাগ করিল। প্রাচীরোপরি অবস্থিত বর্বরগণ এই সুযোগে আলেকজান্দারের সৈন্যগণকে নগরসন্নিকট হইতে দুৱীভূত করিল।

		 এই পাতা শেষ সম্পাদিত হয়েছে ১৩:৫৭টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

